
Beavdegirji dollojuvvo albmosis 12.06.2023  
 
Dát čoahkkinbovdehus lea biddjon almmolaš gulahusaid almmuhantávvalii 30.5.2023 
 
 
Väinö Guttorm 
ságadoalli

Oasseváldit 
 
 Namma Bargu Lassedieđut 
Mielde Guttorm Väinö Ságadoalli  
 Länsman Vesa Várreságadoalli  
 Kordelin Marjatta Lahttu  
 Pohjanrinne Arto Lahttu  
 Niittyvuopio-Valle  Laura Lahttu  
 Holmberg Aslak Lahttu  
 Ahlakorpi Anni Lahttu  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Jaatinen Eeva Várrelahttu  
 Rasmussen Riikka Várrelahttu  
 Tapiola Ilmari Várrelahttu  
 
Eará Lepistö Tanja vs. Gielddahoavda, 

áššemeannudeaddji 
 

 Länsman Marja 
Orti-Berg Riitta 

Beavdegirjedoalli 
Dulka 

89 
Čoahkkima lágalašvuohta ja mearridanváldi 
 
Gr  

Gávnnahuvvo, ahte čoahkkin lea lágalaččat čoahkkái bovdejuvvon ja 
mearridanválddálaš. 
 
Mearrádus: 

90 
Beavdegirjedárkkisteaddjiid válljen 
 
Gr  

Válljet čoahkkimii guokte beavdegirjedárkkisteaddji. 
 
Mearrádus: 

91 
Čoahkkima bargoortnega dohkkeheapmi 
 
Gr  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttá mielde. 
 
Mearrádus: 

92 
Dili birra oanehaččat 
 
Gr  

Gielddahoavda muitala áigeguovdilis áššiid birra oanehaččat. 
 
Evttohus: 
 
Merkejuvvo diehtun. 
 
Mearrádus: 

93 
Gávpenannejeaddji giddodatluohpadanalmmuhusat ja gieldda ovdaoastinvuoigatvuođa 
geavaheapmi 
 
Gr  

Gildii leat boahtán 5 st gávpenannejeaddji 
giddodatluohpadanalmmuhusat, listá 
giddodatluohpadanalmmuhusain lea siidomateriálan. 
Giddodatluohpadanalmmuhusat leat oppalohkái oaidninláhkai 
čoahkkimis. 
 
Ovdaoastinlága mielde ovdaoastinvuoigatvuođa geavahettiin 
mearrádussii ožžot oasti ja vuovdi ohcat nuppástusa váidimiin 
hálddahusriektái.  
 
Gieldda mearrádussii leat geavatkeahttá ovdaoastinvuoigatvuođa ii 
oaččo ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddjiid giddodat-
luohpadanalmmuhusaid ja mearrida, ahte gielda ii geavat 
ovdaoastinvuoigatvuođa gávppi vuloš báikkiide. 
 
Mearrádus: 

94 
Gielddahoavdda bargguid dikšun 
 
121/01.01.01/2014 
 
Gr  

Gielddahoavda Taina Pieski lea eretcealkán iežas barggustis 
1.8.2023 rájes, ja son lea báhcán virgefriddjavuhtii 18.5.2023. 
Gielddahoavdda bargguid dikšuma berre ordnet 19.5.2023 rájes dan 
rádjai, go virgi devdojuvvo ođđasit ja ođđa virgehálddašeaddji 
álggaha barggustis. Gielddaráđđehus lea 28.3.2022 § 59 mearridan 
gielddahoavdda sadjásažžan eallinfápmohoavdda. 
  
Gielddaráđđehusa ságadoalli evttohus: 
  
Gielddaráđđehus gávnnaha, ahte eallinfápmohoavda Tanja Lepistö 
dikšu gielddahoavdda bargguid iežas barggu lassin 19.5.2023 rájes 
dan rádjai, go ođđa virgehálddašeaddji álggaha barggustis. Lepistö 
doaibmá virgesadjásažžan áigodagas 19.5-31.7.2023, ja rabas 
virggi dikšun 1.8.2023 rájes. Lepistöi máksojuvvo sadjásašvuođas 
eallinfápmohoavdda barggu bálkká ja gielddahoavdda bálkká 
erohus. 
 
Mearrádus: 
 
  

 
Juohkin Tanja Lepistö  
 Guovddášhálddahus  

95 
Gielddahoavdda iežas eretcealkin, earu mieđiheapmi ja virggi ohcanláhkai almmuheapmi 
 
Gr  

Gielddahoavda Taina Pieski lea eretcealkán iežas gielddahoavdda 
virggis 1.8.2023 rájes. 
 
Gieldalága mielde gielddahoavda jođiha gielddaráđđehusa 
vuollásažžan gieldda hálddahusa, ekonomiijadikšuma ja eará 
doaimma. Gielddahoavda vástida áššiid válmmaštallamis 
gielddaráđđehusa gieđahallamii. Gielddahoavdda 
gelbbolašvuođagáibádusain, earu mieđiheamis sihke válljemis 
mearrida váldostivra. Virggi almmuha ohcanláhkái gielddaráđđehus. 
Ohcejogas gielddahoavda lea válljejuvvon doaisttážii.  
 
Gielddahoavdda virgái sáhttá miehtama vuođul váldit maid dakkár 
olbmo, gii ii leat virggi ohcan ja gean gelbbolašvuođas lea 
ovdanbukton čielggadus. 
 
Evttohus: 
 
Gielddaráđđehus evttoha váldostivrii, ahte 
1. gielddahoavda Taina Pieskii mieđihuvvo earru nu, ahte su 
maŋimuš virgegaskavuođabeaivi lea 31.7.2023. 
2. gielddahoavdda virgi devdojuvvo doaisttážii. Gielddahoavddas 
gáibiduvvo heivvolaš bajit allaskuvladutkkus, gielddahálddahusa ja -
ekonomiija máhttu ja geavatlaš hárjánupmi jođihanbargguin. Lassin 
atnit árvvus ovttasbarganmáhtu, buriid vuorrováikkuhandáidduid 
sihke servodatgaskavuođaid. Sámegiela máhttu ja sámekultuvrra 
dovdamuš gehččojuvvo ohccái erenomáš ánsun. Váldostivra 
fápmuda vs. gielddahoavdda ja gielddaráđđehusa ságadoalli 
gárvvistit ohcanalmmuhusa loahpalaš hápmái ja mearridit dan 
almmustahttimis. 
3. gielddaráđđehus mearrida ohcciid, geat bovdejuvvojit 
jearahallamii, ja čađaha jearahallamiid. Jearahallamiidda 
bovdejuvvojit mielde maid váldostivrra ságadoallit. 
4. gielddaráđđehus sáhttá dárbbu mielde ođadit gielddahoavdda 
virggi ohcanproseassa. 
5. váldostivra merke diehtun, ahte eallinfápmohoavda Tanja Lepistö 
doaibmá gielddahoavdda virgesadjásažžan áigodagas 19.5-
31.7.2023, ja rabas virggi dikšun 1.8.2023 rájes dan rádjai, go ođđa 
virgehálddašeaddji álggaha barggustis. 
 
Gielddaráđđehus mearrida, ahte go váldostivra lea dohkkehan 
gelbbolašvuođaeavttuid, de virgi almmuhuvvo ohcanláhkai 
áigodahkii 22.6-3.8.2023. 
 
Mearrádus: 

Juohkin Váldostivra  

96 
Gieldda oppalaš namačállinvuoigatvuođa mieđiheapmi, Tanja Lepistö 
 
91/00.01.01/2013 
 
Gr  

Gielddaráđđehus mearrida gieldda oppalaš namačállinvuoigatvuođa 
sihke gieldda máksomearrádusvuoigatvuođa geavaheaddjiin. 
 
Gieldda oppalaš namačállinvuoigatvuohta lea gielddahoavddas 
sihke doaimmahatčállis. Gielddahoavdda sadjásažžan doaibmi 
eallinfápmohoavda Tanja Lepistöi berre mieđihit gieldda oppalaš 
namačállinvuoigatvuođa. 
 
Gielddaráđđehusa ságadoalli evttohus: 
 
Gielddaráđđehus mieđiha gielddahoavdda sadjásažžan doaibmi 
eallinfápmohoavda Tanja Lepistöi doaisttážii gieldda oppalaš 
namačállinvuoigatvuođa sihke gieldda 
máksomearrádusvuoigatvuođa. 
 
Mearrádus: 
 
  

 
Juohkin Guovddášhálddahus  

97 
Váldostivrra 27.4.2023 čoahkkima ollašuhttin 
 
14/00.02.00/2023 
 
Gr  

Gieldalága mielde gielddaráđđehus vástida váldostivrra 
mearrádusaid lágalašvuođa bearráigeahčus. 
  
Jos gielddaráđđehus oaidná, ahte váldostivrra mearrádus lea 
dahkkon boastto ortnegis dahje manná váldostivrra doaibmaválddi 
badjel dahje muđui lea lága vuostá, gielddaráđđehus berre guođđit 
mearrádusa ollašuhtekeahttá. Ášši galgá dalán bidjat váldostivrii 
ođđasit gieđahallamii. 
 
Čuovusin váldostivrra čoahkkima áššelistu. Váldostivrra 
mearrádusat leamašan oaidninláhkai 5.5.2023. 
 
Evttohus: 
 
Gielddaráđđehus gávnnaha, ahte váldostivrra mearrádusat leat 
lágalaččat ja ollašuhttingelbbolaččat. Gielddaráđđehus čađaha 
ollašuhttima. 
 
Mearrádus: 
 

  
 
Čuvvosat Čuovus 

1 
Váldostivra 27042023 bovdehus 

98 
Váldostivrra ságadoalliid válga 
 
40/00.00.01/2021 
 
Gr 21.06.2021 § 103  

Gieldalága 18 §:a mielde váldostivra vállje gaskavuođastis 
ságadoalli ja dárbbašlaš meari várreságadoalliid doaibmabadjásis, 
jos ii váldostivra leat mearridan, ahte sin doaibmabadji lea oanehut 
go váldostivrra doaibmabadji. Ságadoalli ja várreságadoalli 
válljejuvvojit seamma válgadoaimmahusas. 
 
Ohcejoga gieldda hálddahusnjuolggadusa mielde váldostivrras leat 
ságadoalli ja guokte várreságadoalli. Ságadoallit válljejuvvojit guovtti 
jagi doaibmabadjái. 
 
Evttohus: 
 
Gielddaráđđehus evttoha váldostivrii, ahte dat vállje gaskavuođastis 
ságadoalli ja guokte várreságadoalli hálddahusnjuolggadusa mielde 
doaibmabadjái 2021-2023. 
 
 
 
Mearrádus: 
 
Evttohus dohkkehuvvui. 

  
 
Váld 23.08.2021 § 44  

Evttohus: 
 
Váldostivra vállje gaskavuođastis ságadoalli ja guokte 
várreságadoalli hálddahusnjuolggadusa mielde guovtti jagi 
doaibmabadjái 2021-2023. 
 
Mearrádus: 
 
Váldostivra nannii váldostivrra ságadoalliid doaibmabadjái 2021-
2023 ná: 
 
Tapiola Uula, ságadoalli 
Lukkari Sammol, I várreságadoalli 
Aikio Mika, II várreságadoalli 
 
Merkejuvvui beavdegirjái, ahte Uula Tapiola sirdásii čoahkkima 
ságadoallin. 

Gr  

Evttohus: 
 
Gielddaráđđehus evttoha váldostivrii, ahte váldostivra vállje 
gaskavuođastis ságadoalli ja guokte várreságadoalli 
hálddahusnjuolggadusa mielde doaibmabadjái 2023-2025.  
 
Mearrádus: 
 
 

  
 
Juohkin Váldostivra  

99 
Gielddaráđđehusa lahtuid ja várrelahtuid válga 
 
40/00.00.01/2021 
 
Gr 21.06.2021 § 104  

Gieldda hálddahusnjuolggadusa mielde gielddaráđđehusas leat 
čieža lahtu ja juohke lahtus lea persovnnalaš várrelahttu. 
 
GieldaL 73 § ráddje válgadohkálašvuođa gielddaráđđehussii: 
 
Válgadohkálaš gielddaráđđehussii lea olmmoš, guhte lea 
válgadohkálaš váldostivrii, ii goittot: 
1) olmmoš, gii bargá gielddaráđđehusa vuollásažžan gieldda 
bálvalusas 
2) olmmoš, guhte lea gielddaráđđehusa bargosuorggis doaibmi, 
gieldda mearridanválddi vuolde leahkki servoša dahje vuođđudusa 
bálvalusas  
3) olmmoš, guhte lea gieldda bálvalusas ja guhte lávdegotti 
áššemeannudeaddjin dahje muđui vástida gielddaráđđehusa 
gieđahallamii boahtti áššiid válmmaštallamis    
4) olmmoš, guhte lea ráđđehusa dahje dasa buohtastahtton 
doaibmaorgána lahttun dahje jođiheaddji ja vásttolaš barggus dahje 
dasa buohtastahtton sajádagas fitnodatdoaimma hárjeheaddji 
servošis dahje vuođđudusas, jos gažaldagas lea dakkár searvvuš, 
masa gielddaráđđehusas dábálaččat gieđahallanvuloš áššiid 
čoavddus sáhttá buktit čielgasit ávkki dahje vahága.  
 
Bargoveaga ovddugohcimis gažaldatvuloš gielddas fuolaheaddji 
servoša stivrra dahje dasa buohtastahtton doaibmaorgána 
ságadoalli ii leat válgadohkálaš gielddaráđđehussii. Válgadohkálaš ii 
leat maiddái olmmoš, guhte servoša ráđđádallin dahje eará 
vástideaddji iešvuođas vástida ovddugohcimis. 
 
Eanetlohku gielddaráđđehusa lahtuin galget leat olbmot, geat leat 
eará go gieldda dahje gieldda mearridanválddi vuolde leahkki 
servoša dahje vuođđudusa bálvalusas. 
 
Ovddabealde 1 momeantta 4 čuokkis ii heivehuvvo gieldda 
mearridanválddi vuolde leahkki servoša stivrra dahje dasa 
buohtastahtton doaibmaorgána lahttui.  
 
Válgadohkálašvuhtii gielddaráđđehussii váikkuhit vuos 
válgadohkálašvuođaráddjehusat váldostivrras. Olmmoš, guhte ii leat 
válgadohkálaš váldostivrii, ii leat maiddái válgadohkálaš 
gielddaráđđehussii.  
Nubbin ráddjehusat gusket gielddaráđđehusa vuollásaš bargoveaga 
lassin lávdegottiid áššemeannudeaddjiid ja áššiid válmmaštalliid.  

Goalmmádin ráddjehusat gusket gielddaráđđehusa bargosuorggis 
doaibmi konseardnaservoša bargoveaga.  
 
Njealjádin ráddjehusat gusket gieldda bargoveaga ovddugohcimis 
vástideaddji olbmuid.  
 
Viđádin válgadohkálašvuođaráddjehus sáhttá guoskat gielddas 
doaibmi fitnodagaid njunušolbmuide, ii goit gieldda mearridanválddi 
vuolde leahkki fitnodagaid njunušolbmuide.  
 
Doaibmaorgána lahtut válljejuvvojit váldostivrra doaibmabadjái, jos 
váldostivra ii leat mearridan, ahte sin doaibmabadji lea oanehut go 
váldostivrra doaibmabadji. 
 
Dasa lassin válggas berre váldit vuhtii dásseárvolága. 
Doaibmaorgánas galget leat sihke albmát ja nissonat goappátge 
uhcimustá 40 proseantta. 
 
Evttohus: 
 
Gielddaráđđehus evttoha váldostivrii, ahte dat čađaha 
gielddaráđđehusa lahtuid ja persovnnalaš várrelahtuid válgga 
váldostivrra doaibmabadjái sihke nammada lahtuin ságadoalli ja 
várreságadoalli. 
 
Mearrádus: 
 
Evttohus dohkkehuvvui. 

  
 
Váld 23.08.2021 § 45  

Doaibmaorgána lahtut válljejuvvojit váldostivrra doaibmabadjái, jos ii 
váldostivra mearrit, ahte sin doaibmabadji lea oanehut go 
váldostivrra doaibmabadji. 
 
Evttohus: 
 
Váldostivra čađaha gielddaráđđehusa lahtuid ja persovnnalaš 
várrelahtuid válgga váldostivrra doaibmabadjái sihke nammada 
lahtuin ságadoalli ja várreságadoalli. 
 
Mearrádus: 
 
Váldostivra mearridii, ahte gielddaráđđehusa doaibmabadji lea 
guokte jagi. Váldostivra čađahii gielddaráđđehusa lahtuid válgga 
guovtti jagi doaibmabadjái 2021-2023 ná: 
 
Lahttu      Várrelahttu 

Väinö Guttorm, ságadoalli    Konttinen Pirjo 
Länsman Vesa, várreságadoalli          Guttorm Urho 
Kordelin Marjatta     Hekkanen Eemeli 
Pohjanrinne Arto     Porsanger Veikko 
Niittyvuopio-Valle Laura     Jaatinen Eeva 
Holmberg Aslak     Rasmussen Riikka 
Ahlakorpi Anni     Tapiola Ilmari 
 
Boddu 13.45-14.30. Bottu maŋŋá ságadoalli čađahii 
nammačuorvuma. Nammačuorvunlogahallan čuovusin nr 2. 
 
 

  
 
Gr  

Gielddaráđđehus evttoha váldostivrii, ahte dat čađaha 
gielddaráđđehusa lahtuid ja persovnnalaš várrelahtuid válgga 
doaibmabadjái 2023-2025 sihke nammada lahtuin ságadoalli ja 
várreságadoalli.  
 
Mearrádus: 
 
 

  
 
Juohkin Váldostivra  

100 
Kredihttakoartta háhkan, Päivi Kontio 
 
20/02.07.01/2022 
 
Gr  

Máŋggain gieldda smávvaháhkamiin áidna vuohki háhkat buktaga 
lea diŋgot dan neahttagávppis, gos sáhttá máksit dušše 
kredihttakoarttain. Gieldda kredihttakoarttat leat dál 
eallinfápmohoavda Tanja Lepistös. 
 
Evttohus: 
 
Gielddaráđđehus mearrida, ahte buresveadjinhoavda Päivi Kontioi 
háhkkojuvvo gieldda kredihttakoarta. Kredihttakoartta mánnosaš 
kredihttarádján nannejuvvo 5 000 euro.  
 
Mearrádus: 
 
  

 
Juohkin Guovddášhálddahus  

101 
Teknihkalaš doaimma doaibmasuorgehoavdda sadjásačča mearrideapmi 
 
59/00.01.01/2022 
 
Gr  

Taina Pieski lea cealkán iežas eret  gielddahoavdda  virggis 
1.8.2023 rájes ja báhcán virgefriddjavuhtii 18.5.2023. Taina Pieski 
lea doaibman teknihkalaš doaimma hálddahushoavdan ja 
doaibmasuorgehoavdan 16.1.2023 rájes. 
   
Daid bargguid dikšun, main teknihkalaš doaibma vástida, gáibida 
ahte doaibmasuorggis lea hoavda. Dát hoavdabarggut sisttisdollet 
teknihkalaš doaimma jođihan- ja ekonomiijaovddasvástádusa sihke 
eallinfápmo- ja teknihkalaš lávdegotti válmmaštallama ja 
áššemeannudeaddjin doaibmama teknihkalaš doaibmasuorggi 
paragráfain.  
 
Teknihkalaš doaimma hálddahushoavdda ja 
doaibmasuorgehoavdda bargguide ii leat mearriduvvon sadjásaš. 
Gieldda hálddahusnjuolggadusa mielde hálddahushoavdda ja 
doaibmasuorgehoavdda sadjásaččas mearrida gielddaráđđehus.  
  
Teknihkalaš lávdegoddi  lea mearrádusain 11.10.2022 § 77 
mieđihan huksendárkkisteaddji Markku Porsangerii sirdáseami 
oasseáiggebargui (60 %) 1.1.2023 rájes. Doaibmasuorgehoavdda 
bargui lea ovdun, ahte bargu dikšojuvvo 100 % bargoáigodagas. 
 
Evttohus: 
  
Gielddaráđđehus mearrida huksendárkkisteaddji Markku Porsangera 
dikšut teknihkalaš doaimma hálddahushoavdda ja 
doaibmasuorgehoavdda bargguid 6.6.2023 rájes 
huksendárkkisteaddji virggi lassin. Mearreáigásaš 
doaibmasuorgehoavdda bargu lea fámus dan rádjai go 
gielddainšenevrra virgái válljejuvvon olmmoš váldá virggi vuostá. 
Virgi biddjojuvvo čakčat ohcanláhkai. Go mearreáigásaš teknihkalaš 
doaimma hálddahushoavdda ja doaibmasuorgehoavdda barggu 
dikšun nohká, de Markku Porsanger máhccá 60 % oasseáigásaš 
huksendárkkisteaddji virggi dikšumii. Markku Porsanger lea miehtan 
dikšut  doaibmasuorgehoavdda mearreáigásaš barggu. 
 
Markku Porsangeriii máksojuvvo 6.6.2023 rájes sierra vástulassi 
teknihkalaš doaimma hovdenbargguin vs. gielddahoavda, 
bálkááššeolbmo virgehálddašeaddjimearrádusain gieldda fásta 
vuogi mielde. 
 
Mearrádus: 

Juohkin Markku Porsanger  
 Guovddášhálddahus  

102 
Bargosuodjalanhoavdda bargguid dikšun 
 
34/00.01.01/2023 
 
Gr  

Päivi Kontio válljejuvvui Ohcejoga gieldda buresveadjinhoavdan 
gieldda váldostivrras 27.4.2023 § 20. Buresveadjinhoavdda 
virgebargguide gullá ee. bargoveahka- - ja buresveadjima 
ovddideapmi. Bargosuodjalanhoavdda barggut leat luondduset dáfus 
dakkárat, maidda Ohcejoga gieldda buresveadjinhoavdda virgi addá 
válmmašvuođaid.  Lea lunddolaš, ahte bargosuodjalanhoavdda 
bargu sirdása buresveadjinhovdii. Päivi Kontio lea miehtan barggu 
vuostáváldimii. 
 
Bargosuodjalanhoavdda barggu dikšu dál huksendárkkisteaddji 
Markku Porsanger. Markku Porsanger lea miehtan 
bargosuodjalanhoavdda barggu luohpamii. 
 
Evttohus: 
 
Buresveadjinhoavda Päivi Kontio nammaduvvo Ohcejoga gieldda 
bargosuodjalanhoavdan 1.7.2023 rájes.  
 
Mearrádus: 
 
 

  
Juohkin Nammaduvvon olmmoš  
 Guovddášhálddahus  

103 
Ohcejoga gieldastrategiija 2035 
 
144/00.01.02/2016 
 
Gr  

Ohcejoga gieldastrategiijas meroštallat ovttas, mo gieldda jođihat ja 
ovdánahttit lagamus jagiin. Strategiijas meroštallat 
váldodeattuhusaid ja mihttomeriid, maidda gielddas vuojulduvvat 
eallinfámu nannema várás. Strategiija stivre gieldda jahkásaš 
doaimma ja ekonomiija plánema.  
 
Strategiija ollašuhttimis vástidit luohttámušolbmot ja virgeolbmot 
ovttas.  Strategiija vuođđuduvvá árvvoštallamii gieldda dálá dilis, 
ekonomalaš einnostusaide ja analysii doaibmabirrasis. 
 
Ohcejoga gieldastrategiija ođasmahttin lea dahkkon viiddis 
oassálastima vehkiin čavčča 2022 rájes. Gielda lea gullan máŋggain 
dilálašvuođain gieldda olbmuid, sierra čanusjoavkkuid ja gieldda 
sierra doaibmasurggiid. Luohttámušolbmuide lea lassin ordnejuvvon 
válmmaštallanmuttus guokte dilálašvuođa, main maŋibui ledje 
bovdejuvvon buot lávdegottiid lahtut. 
 
Eallinfápmo- ja teknihkalaš lávdegoddi lea gieđahallan 
gieldastrategiija hápmosa 15.5.2023 ja čuvgehuslávdegoddi 
23.5.2023.  
 
Evttohus: 
 
Gielddaráđđehus dohkkeha Ohcejoga gieldastrategiija 2035 
(čuovusin) ja evttoha dan ain váldostivrii dohkkeheami várás.  
 
Mearrádus: 

  
 
Čuvvosat Čuovus 

2 
Ohcejoga gieldastrategiija 

 
Juohkin Váldostivra  

104 
Kiinteistö Oy Ringinvatro loatnaordnemat 
 
172/02.04.05/2013 
 
Gr  

Ohcejoga gieldakonseartna vuollefitnodat Kiinteistö Oy Ringinvatros 
leat ekonomalaš hástalusat ceavzit loatnamávssuin. Boahttevaš 
jagiid ulbmilin lea ordnestallat giddodatfitnodaga doaimma nu, ahte 
dat ceavzá ekonomalaš ja eará geatnegasvuođainis. 
 
Ringinvatro lea álggahan ekonomiija sanerenprográmma. Ulbmilin 
lea oažžut giddodatfitnodaga ekonomiija sihkkarut vuođu ala. Okta 
sanerenprográmma doaibmabidju lea loanaid ruovttoluotta máksima 
ođđasis ordnemat. Stáhtakontor (Valtiokonttori) gáibida, ahte gielda 
čujuha eaiggátstivremiin (su. Omistajaohjaus) ahte lea mielde 
sanerendoaimmain. Giddodatfitnodaga stivra ohcá 
gielddaráđđehusas reanttuhis oanidanfriddjavuođa gieldda loanaide 
doaisttážii 1.1.2022 rájes dán váldostivrabaji loahpa rádjai. 
 
Evttohus: 
 
Gielddaráđđehus evttoha váldostivrii, ahte Kiinteistö Oy Ringinvatroi 
mieđihuvvo reanttuhis loatnamáksima maŋideapmi loanaide, maid 
gielda lea fitnodatsearvái mieđihan. Máksofriddjavuohta mieđihuvvo 
áigodahkii 1.1.2022- 30.6.2025. 
 
Mearrádus: 
 
  

 
Juohkin Váldostivra  

105 
Lappi lihtu vuođđosoahpamuša ođasmahttin 
 
32/00.04.02/2023 
 
Gr  

Lappi lihttu lea sádden gielddaide reivve, mas ovdanbuktojit 
lahttogielddaid váldostivrraid dohkkeheami várás Lappi lihtu stivrra 
evttohan nuppástusat vuođđosoahpamuššii. Vuođđosoahpamuša 
nuppástusdárbbuid dagahit gádjundoaimma ordnema sirdáseapmi 
buresveadjinguovllu vuollái sihke 1.5.2015 fápmui boahtán 
gieldalága (410/2015) njuolggadusat, mat gusket gielddaid 
oktasašdoaimma. Gieldaovttastumi vuođđosoahpamuša berre 
oažžut gieldalága 56 § mieldásažžan jagi 2023 loahpa rádjai. 
Siidomateriálan vuođđosoahpamuš oktan dahkkon nuppástusaiguin. 
 
Evttohus: 
 
Gielddaráđđehus evttoha váldostivrii, ahte váldostivra dohkkeha 
Lappi lihtu vuođđosoahpamuššii dahkkon nuppástusaid evttohusa 
mielde.  
 
Mearrádus: 
 
  

 
Juohkin Váldostivra  

106 
Pohjois-Lapin Ruoka Oy láigosoahpamušat 
 
28/02.07.01/2023 
 
Ealteklg § 48  

Sosiála- ja dearvvasvuođabálvalusaid buvttadeapmi sirdásii 
buresveadjinguovlluide 1.1.2023 rájes. Nuppástussii laktáseaddji 
láhkamearrádusaid geažil gielddat eai sáhte buvttadit njuolga 
málesbálvalusaid buresveadjinguvlui dahje nuppegežiid, baicce 
doaimma berre oažžut fitnodatvuođu ala.  
 
Dán várás Soađegili gielda lea vuođđudan málesbálvalusaid 
buvttadeaddji in-house fitnodaga, Pohjois-Lapin Ruoka Oy. 
Ohcejoga gielda lea mielde Pohjois-Lapin Ruoka Oy:s. Ohcejoga 
gielda dahká Pohjois-Lapin Ruoka Oy:in láigosoahpamušaid 
rabasbálvalusgievkkanis ja Gáregasnjárgga máŋggadoaimmasaji 
gievkkanis. 
 
Evttohus: 
 
Lávdegoddi evttoha gielddaráđđehussii, ahte Ohcejoga gielda dahká 
rabasbálvalusgievkkanis ja Gáregasnjárgga máŋggadoaimmasaji 
gievkkanis siidomateriála mielde láigosoahpamušaid Pohjois-Lapin 
Ruoka Oy:in ja gielddainšenevrii ja gielddahovdii addojuvvojit 
vuoigatvuođat dahkat smávva nuppástusaid soahpamušaide ja daid 
vuolláičállimii. 
 
Mearrádus: 
 
Evttohus dohkkehuvvui. 

  
 
Gr  

 
Láigosoahpamušat leat siidomateriálan. 
 
Evttohus: 
 
Gielddaráđđehus dohkkeha, ahte Pohjois-Lapin Ruoka Oy:in 
dahkkojit láigosoahpamušat eallinfápmo- ja teknihkalaš lávdegotti 
evttohusa mielde, ja gielddainšenevrii sihke vs. gielddahovdii 
addojuvvo vuoigatvuohta dahkat smávva nuppástusaid 
soahpamušaide ja sudnuide mieđihuvvo vuoigatvuohta 
soahpamušaid vuolláičállimii.  
 
Mearrádus: 

Juohkin vs. Gielddahoavda  
 Gielddainšenevra  
 



Ohcejoga gielda Evttohuslistu 6/2023 28 
 
Gielddaráđđehus  05.06.2023 
 

 

107 
Gieldda ovddastus jagi 2023 gohččumiin 
 
92/00.04.00/2017 
 
Gr  

Jeagárbrigáda (Jääkäriprikaati) Lappi guovlodoaimmahat bivdá 
gieldda nammadit ovddasteaddji ja várreovddasteaddji 
gohččunlávdegoddái. Gohččumat dollojit Ohcejogas 15.8.2023 dmu 
10.00 rájes.  
 
Evttohus: 
 
Gielddaráđđehus nammada gieldda ovddasteaddjin 
gohččunlávdegoddái buresveadjinhoavda Päivi Kontio, sihke 
várreovddasteaddjin vd. gielddahoavda Tanja Lepistö. 
 
Lassin gielddaráđđehus nammada olbmo ovdanbuktit gieldda 
dearvvahusa gohččunahkásaččaide. 
 
Mearrádus: 
 
  

 
Juohkin Nammaduvvon olbmot  

108 
Lahtu nammadeapmi kultuvrra doaibmasuorggi áššedovdijovkui 1.9.2023-31.8.2026 
 
57/00.04.02/2020 
 
Gr  

Lappi lihttu ja Lappi ELY-guovddáš bivdet Lappi gielddaid 
gielddaráđđehusaid, Lappi guovlohálddahusdoaimmahaga, 
Sámedikki sihke Dáidaga ovddidanguovddáža (Taiteen 
edistämiskeskus) nammadit ovddasteaddjiset vuođđudanvuloš 
kultuvrra doaibmasuorggi áššedovdijoavkku nuppi doaibmabadjái 
1.9.2023-31.8.2026. Nammadeamit bivdojuvvojit 15.6.2023 rádjai. 
 
Kultuvrra doaibmasuorggi áššedovdijoavkku barggut: 
1. doarjut gielddaid kultuvrra ja buresveadjima strategalaš ja 
funktionála barggus 
2. buktit ovdan kultuvrra mearkkašumi guovllu eallinfápmo- sihke 
geasuhan- ja bisuhandahkkin sihke dieđihit kultuvrra 
doaibmasuorgái gullevaš áššiin ovttasdoaibmamiin  
3. gávdnat ja ovddidit davvi kultuvrra ovddideami njunušáššiid 
ovttasdoaibmamis ja máŋgga suorggi viidodagas ja -
hálddahuslaččat  
4. dahkat evttohusaid ovddidandoaibmabijuin 
5. ordnet jahkásaččat buresveadjima ja kultuvrra ovddideami 
oktasašforumiid, ovddidit fierpmáiduvvama ja juohkit buriid 
meannudanvugiid 
6. oassálastit ja váikkuhit eatnangotti strategiijabargui kultuvrra oasil. 
 
Áššedovdijoavkku ortniiduvvan: 
Bargojoavkku lahttun bovdejuvvojit: 
- gielddaid kulturdoaimmas vástideaddji bargit 
- eatnangottálaš kultuvrra bargguin vástideaddji áššedovdit 
- Sámedikki ovddastus 
 
Bargojoavku sáhttá bovdet áššedovdilahtuid ja gallestalli 
áššedovdiid. Bargojoavku sáhttá maid hálidettiinis vuođđudit iežas 
vuollái vuollebargojoavkkuid. Čoahkkimat leat 2-4 jagis, 
čoahkkimiidda geahččaluvvo eanaš ordnet vejolašvuođa 
gáiddusoktavuhtii. Lahttoorganisašuvnnat sáhttet jos hálidit 
nammadit várrelahtu čoahkkimiidda. 
 
Joavkku ságajođiheamis ja ortniiduvvama geavatlaš gažaldagain 
mearriduvvo čavčča 2023 vuosttas čoahkkimis, mii lea 
sohppojuvvon dollot 29.9.2023. 
 
Guhtege duogášorganisašuvdna vástida iežas lahtuid oassálastimis 
šaddan goluin. 
 
Evttohus: 

Gielddaráđđehus nammada ovddasteaddji ja várreovddasteaddji 
kultuvrra doaibmasuorggi áššedovdijovkui. 
 
Mearrádus: 
 
  

 
Juohkin Lappi ELY-guovddáš  

109 
Cealkámušbivdda lagašvánddardanbálgáid huksemis Njuorggámii ja Ohcejohkii 
 
5/00.04.00/2017 
 
Gr  

Meahcceráđđehus lea sádden 5.5.2023 Ohcejoga gildii 
cealkámušbivdaga lagašvánddardanbálgáid huksemis Njuorggámii 
ja Ohcejohkii. Cealkámušbivdda lea siidomateriálan. 
 
Ohcejoga gielda, Meahcceráđđehus ja guovllu turismafitnodatdoallit, 
bálgosat ja guolledoalloguovllu ovddasteaddji leat čoahkkanan 
gieldda ordnen eahpevirggálaš jorba beavddi deaivvademiin 
juovlamánu 2022 rájes. Dáin deaivvademiin lea ovttas ohccojuvvon 
evttohusat geinnodagain, maid sáhtášii ovddidit. Barggu vuođđun 
leat geavahuvvon Ohcejoga gieldda ovddit projeavttain 
čohkkejuvvon kártemat ja evttohusat vejolaš ođđa geinnodagain. 
 
Ohcejoga gielda lea ođasmahttimin gieldastrategiija, man oktan 
njealji strategalaš deaddočuoggás lea suvdilis lassáneaddji turisma. 
Iešguđetlágan geinnodagat, mat dahket vejolažžan luonddus 
johtima, leat guovddáš oassi Ohcejoga turismma ovddideami. 
Eanadahkii merkejuvvon geinnodagat stivrejit olbmuid johtima 
válljejuvvon guovlluide, mii geahpeda oppalohkái birrasa gollama ja 
lasiha luonddus johtima dorvvolašvuođa. 
 
Lagašgeinnodagat leat hui dehálaččat Ohcejogas ássi olbmuide, 
sihke birra jagi ássiide ja sesoŋŋabarggu geažil Ohcejohkii fárren 
olbmuide. Lagašgeinnodagaid ovddideapmi leamašan okta eanemus 
ovdanboahtán sávaldagain maŋimuš jagiin. 
 
Ohcejoga gielda atná dehálažžan lagašgeinnodagaid ovddideami. 
Ohcejoga gielda hálida bargat ovttas Meahcceráđđehusain ja 
guovllu fitnodatdoalliiguin lagašgeinnodagaid huksema várás. 
Ohcejoga gielda lea gárvvis oassálastit geinnodagaid plánen- ja 
investerenprojeavttaide jogo váldoollašuhttin dahje oasseollašuhttin 
sihke iešruhtadanosiin, maid ohcanláhkai projeavttat gáibidit. 
Dárbbašlaš iešruhtadanossodagaid gieđahallet gieldda 
doaibmaorgánain mearriduvvon meannudanvuogi mielde. 
 
Cealkámušbivdagis evttohuvvon projeavttat leat boahtán ovdan 
jorba beavddi ságastallamiin. Dat dorjot báikkálaš ássiid 
vánddardeami lagaš guovlluide ja guovllu turismma. Guovllu 
bálgosat leat addán cealkámušaid, mat dorjot daid. Ohcejoga 
golbma Áilegas-duoddara leat dehálaš vánddardanbáikkit 
báikkálaččaide. Guovllu ássit sávvet, ahte nu báikkálaččat go 
turisttatge sáhtášedje jođašit dáin duoddariin. Buot Áilegas-
duoddariidda lea huksejuvvon liŋkastivli, man lusa doalvu geaidnu. 
Ohcejoga gili Áilegas-duoddaris lea maid Ohcejoga Ursa 
nástedoardna. 

Cealkámuša galgá addit maŋimustá 1.6.2023.  Ohcejoga gielda lea 
bivdán cealkámuššii lasseáiggi 6.6. rádjai, gielddaráđđehusa 
gieđahallama geažil. 
 
Evttohus: 
 
Ohcejoga gielda cealká Meahcceráđđehusa cealkámušbivdagii dan 
láhkai go bajábealde boahtá ovdan. Ohcejoga gielda doarju 
cealkámušbivdagis evttohuvvon lagašvánddardangeinnodagaid 
huksema. Ohcejoga gielda lea gárvvis oassálastit projeavttaid 
ollašuhttimii ja čujuhit projektii dárbbašlaš iešruhtadeami, man 
mieđiheapmi gieđahallo dan láhkai go doaibmaorgánain lea 
mearriduvvon.  
 
Mearrádus: 
 
  

 
Juohkin Meahcceráđđehus  

110 
House of Lapland doaibmabidjoruhtadeapmi jagis 2023 
 
Ealteklg § 54  

House of Lapland Oy (HOL) lea Lappi márkanastin- ja 
gulahallandállu (Lapin markkinointi- ja viestintätalo). Dat fuolaha das 
ahte Lappi oidno, gullo ja geasuha turismačuozáhahkan, 
orrunbáikin, govvenbáikin ja bisnesbirasin. House of Lapland fállá 
iežas guimmiide kanálaid beaktilis márkanastimii ja gulahallamii ja 
maid beroštahtti kontávttaid láhčimii. Ohcejoga gielda lea leamaš 
House of Lapland guoibmin jagis 2015 rájes. 
 
Maŋimus vuollái jagi áigge HOL lea ođasmahttán doaimma, 
resurssaid addima ja ruhtadanmálle. Čakčat 
bušeahtaválmmaštallamis čatnaseimmet dalle dieđus lean ođđa 
málle vuođđoruhtadeapmái. Oassálastin doibmii gieđahallui 
eallinfápmolávdegotti čoahkkimis 10.11.2022 § 88.  Ohcejoga 
gieldda vuođoruhtadanoassi soahpamuša mielde lea 2450 euro. 
 
Márkanastindoaibmabijuid oasil bálvalusat ja ja hadden leat čielgan 
álgojagis 2023. 
Ohcejoga gieldda oasil doaibmabijuid goasttádusat leat: 
 
Doaibmabidjoruhtadeapmi, bákkolaš 1176 € 
 
Iešguđege temá guoski ruhtadanossodagat, eaktodáhtolaš 
Čehpiidmárkanastin 333 € 
Turismamárkanastin 500 € 
Filbmadoaibmagoddi 3525 € 
Oktiibuot 5534 € 
 
Buot eaktodáhtolaš doaibmabijut leat dakkárat, main Ohcejogas lea 
vejolašvuohta ávkašuvvat  mearkkašahtti láhkai. Fierpmádatlágan 
oktasašbargu eará gielddaiguin ja ollašuhttiorganisašuvnnaiguin 
buktá lassiárvvu iežas bargoveaga dahkan bargui. 
Filbmadoaibmagottis gielda lea leamaš mielde jo ovdal ja min guovlu 
lea leamaš geasuheaddji iešguđetlágan produkšuvnnaide, mat leat 
gávdnan deike doaibmagotti barggu ánssus.   Gieskat Ohcejogas 
govvejuvvon SISU-ealligovva lea ožžon olu riikkaidviidosaš mieđis 
fuomášumiid, mii lasiha vejolašvuođaid fidnet guvlui maid ođđa 
produkšuvnnaid. 
 
 
Evttohus: 
 
Ohcejoga gielda oassálastá House of Lapland 
doaibmabidjoruhtadeapmái jagi 2023 buot  doaibmabidjoollisvuođain 
ja čatnasa máksit submi 5534 €. 

Eallinfápmo- ja teknihkalaš lávdegoddi evttoha gielddaráđđehussii ja 
ain váldostivrii lassimearreruđa House of Lapland 
doaibmabidjoruhtadeami gokčamii 5534 € jagi 2023. 
 
 
Mearrádus: 
 
Dohkkehuvvui evttohusa mielde. 
 
Ságadoalli loahpahii čoahkkima dmu 17:47. 

  
 
Gr  

 
Evttohus: 
 
Gielddaráđđehus dohkkeha ja evttoha ain váldostivrii dohkkeheami 
várás lassemearreruđa jahkái 2023 House of Lapland 
doaibmabidjoruhtadeami gokčamii 5534 €. 
 
Mearrádus: 
 
  

 
Juohkin Váldostivra  

111 
Sámegielaid gáiddusoahpahusprošeakta 2023-2024 
 
30/00.01.05/2023 
 
Čuvlg 20.04.2023 § 71  

Oahpahus- ja kulturministeriija lea mieđihan Ohcejoga gieldda ja 
Sámedikki oktasaš Sámegielaid gáiddusoktavuođaid geavaheaddji 
oahpahusa pilohttaprošeavtta joatkimii 327 350 euro ruhtadeami. 
Prošeavttan dahkko vejolažžan sámegielaid gáiddusoahpahus 
sámeguovllu olggobealde, gažaldagas lea 3-jagi joatkkaprošeavtta, 
masa ohccojuvvo jahkásaččat ruhtadeapmi. 
 
Prošeavtta doarjjaproseanta lea 90 ja iešruhtadeamis fástida 
Sámediggi. Bušeahtta fidnui lea 363 722,20 euro, iežas ruhtadeapmi 
gokčojuvvo oahpahusmávssuin (17 000 euro) ja Sámedikki 
fástabargiid bargun ja oahppamateriálan (19 372,20 euro). 
 
Sámedikki oassi prošeavttas 2023-2024 lea 70 150 euro, mii gokčá 
ee. fidnokoordináhtora goluid, Ohcejoga gieldda oassi lea 257 200 
euro. 
 
Ohcejoga gieldda oassi prošeavttas: 
 
 Jahki 2023  Jahki 2024 Oktiibuot 
Boađut 143 650 €  200 700 € 334 350 € 
Golut 141 549 €  197801 € 339 350 € 
Netto   2101 €    2899 €   5000 € 
 
Evttohus: 
 
Čuvgehuslávdegoddi evttoha gielddaráđđehussii ja ain váldostivrii 
 
1. lassemearreruđa mieđiheami Sámegielaid 
gáiddusoahpahusprošektii 2023-2024 válmmaštallama mielde jahkái 
2023, 
2. mieđiha prošektii álggahanlobi ja projeavtta várás vuođđuduvvo 
gollosadji, 
3. prošeavtta prošeaktahoavdda virgi áigodahkii 1.8.2023-31.7.2024 
biddjo rabas ohcamii cuoŋománus evttolažžan 
4. jagi 2024 oasil prošeakta váldo vuhtii bušeahta ráhkadeamis. 
 
Mearrádus: 
 

 Mearrádus evttohusa mielde. 
 
Gr  

 
Evttohus: 

Gielddaráđđehus dohkkeha ja evttoha ain váldostivrii dohkkeheami 
várás lassemearreruđa projektii jahkái 2023 čuvgehuslávdegotti 
válmmaštallama mielde manut 141549 €, boađut 143650 €, netto 
2101 €. 
 
Gielddaráđđehus mieđiha projektii álggahanlobi, jos váldostivra 
dohkkeha projeavtta lassemearreruđa. Jagi 2024 oasil projeakta 
váldojuvvo vuhtii bušeahta gárvvisteamis. 
 
Mearrádus: 
 
 

  
 
Juohkin Váldostivra  

112 
Áitesavvona sajádatláva nuppástus, koartil 3 huksensajit 5 ja 6 
 
92/10.02.02/2018 
 
Teknlg 18.01.2022 § 16 
  

Áitesavvona sajádatláva koartil 3 huksensajiid 5 ja 6 lávvaevttohus 
biddjojuvvo oaidnimassii MRA 65 § ja MRA 27 §  mielde oasálaččaid 
ja eará gieldalaččaid oaivila dahjege cuigema ovdanbuktima várás. 
Lávvaevttohusas bivdojuvvojit maiddái eiseválddiid cealkámušat. 
Lassemateriálan oassálastin- ja árvvoštallanplána, lávvaevttohus, 
dan čilgehus ja gulahus. 
 
Evttohus: 
 
Teknihkalaš lávdegoddi evttoha gielddaráđđehussii, ahte 
Áitesavvona sajádatláva nuppástus, koartil 3 huksensajit 5 ja 6 
lávvaevttohus biddjojuvvo oaidnimassii oasálaččaid ja eará 
gieldalaččaid oaivila dahjege cuigema ovdanbuktima várás.  
 
Mearrádus: 
 
Evttohus dohkkehuvvui. 

  
 
Gr 28.02.2022 § 39 
  

 
Evttohus: 
 
Gielddaráđđehus bidjá lávvaevttohusa oaidninláhkai 30 beaivve 
áigodahkii. 
 
Lávvaevttohusa birra bivdojuvvojit cealkámušat eiseválddiin ja 
cuigemat oasálaččain. 
 
Mearrádus: 
 
Markku Porsanger ovdanbuvttii ášši gielddaráđđehusa lahtuide. 
 
Evttohus dohkkehuvvui. 

Teknlg 08.07.2022 § 61 
 

Áitesavvona sajádatláva nuppástus, mii guoská goartila 3 
huksensajiid 5 ja 6, váldojuvvui váldostivrra mearrádusain 
24.06.2021 (Váldostivra §39, 24.06.2021) sierra lávvaáššin. Vai 
lávvaproseassa ovdána formálalaččat riekta, galgá sajádatláva 
sierra nuppástusas dahkat álguibidjangulahusa gieldda geavahan 
gulahallankanálaide (gieldda almmuhantávval, Inarilainen-aviisa). 
Sajádatláva nuppástusas leat gárvvistuvvon lávvahámus, 
lávvačilgehus ja OAS. Dat biddjojit oaidnimassii 
álguibidjangulahusain oasálaččaid gullama várás.  
 
Evttohus: 
 
Teknihkalaš lávdegoddi evttoha gielddaráđđehussii, ahte 
Áitesavvona sajádatláva nuppástus koartil 3 huksensajiid 5 ja 6 oasil 
biddjojuvvo álgui ja seammás biddjojit gárvvistuvvon lávvahámus, 
lávvačilgehus ja OAS oaidnimassii oasálaččaid gullama várás. 
 
Mearrádus: 
 
 
Evttohus dohkkehuvvui. 

  
 
Gr 05.09.2022 § 149  

Evttohus: 
 
Gielddaráđđehus mearrida, ahte Áitesavvona sajádatláva 
nuppástuskoartiliid 3 huksensajiid 5 ja 6 oasil biddjojuvvo álgui ja 
seammás biddjojit gárvvistuvvon lávvahámus, lávvačilgehus ja OAS 
oaidnimassii oasálaččaid gullama várás. 
 
Mearrádus: 
 
Boddu dmu 14.55-15.05. Gávnnahuvvui, ahte buohkat geat ledje 
mielde álgoálgosaš nammačuorvumis leat mielde čoahkkimis. 
 
Giddodatinšenevra Mirja Savolainen muitalii áššis gielddaráđđehusa 
lahtuide. 
 
Evttohus dohkkehuvvui. 

Ealteklg § 47  
Áitesavvona sajádatláva koartil 3 huksensajiid 5 ja 6 lávvaevttohus 
biddjojuvvo MRA 65 § ja MRA 27 § mielde 30 beaivái almmolaččat 
oaidninláhkai. Gieldda lahtuin ja oasálaččain lea vuoigatvuohta 
dahkat cuigema lávvaevttohusas. Cuigema galgá doaimmahit gildii 
ovdal go oaidnináigi nohká. Lávvaevttohusas bivdojuvvojit MRA 28 § 
mielde eiseválddiid cealkámušat. 
 
Evttohus: 
 
Eallinfápmo- ja teknihkalaš lávdegoddi evttoha 
gielddaráđđehussii, ahte Áitesavvona sajádatláva nuppástus 
koartil 3 huksensajit 5 ja 6 lávvaevttohus biddjojuvvo 
almmolaččat oaidnimassii ja ahte lávvaevttohusas 
bivdojuvvojit eiseválddiid cealkámušat. 

Mearrádus: 
 
Evttohus dohkkehuvvui. 
 

Gr  
 
Lávvaevttohus, lávvačilgehus ja OAS leat čuovusin. 
 
Evttohus: 
 
Gielddaráđđehus dohkkeha Áitesavvona sajádatláva nuppástusa 
koartil 3 huksensajiid 5 ja 6 lávvaevttohusa almmolaččat 
oaidninláhkai bidjama várás ja lávvaevttohusas bivdima várás 
eiseválddiid cealkámušaid teknihkalaš lávdegotti evttohusa mielde. 
 
Mearrádus: 
 
 

  
 
Čuvvosat Čuovus 

3 
Sajádatláva čilgehus 

 Čuovus 
4 

Lávvakárta  

 Čuovus 
5 

Oassálastin- ja árvvoštallanplána 

 
Juohkin Teknihkalaš doaibma  

Ruhtadili birra oanehaččat 
 
Gr  

Gullat ruhtadili birra oanehaččat. 
 
Evttohus: 
 
Merkejuvvo diehtun. 
 
Mearrádus: 

Doaibmaorgánaid mearrádusat 
 
Gr  

Lávdegottiid beavdegirjjiid berre doaimmahit gielddahovdii njealje 
beaivve siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa sihke vuollásaš 
stivrra ja virgeolbmo mearrádusaide. Váldinmearrádusa sáhttá 
dahkat gielddaráđđehus dahje dan ságadoalli, gielddahoavda dahje 
stivrennjuolggadusas mearriduvvon virgeolmmoš. 
Váldinvuoigatvuođa galgá geavahit maŋimuštá njulgengáibádusáiggi 
siste. Geavadis gielddahoavda manná lávdegottiid mearrádusaid 
čađa. Go gielddaráđđehus váldá beali váldinvuoigatvuođa 
geavaheapmái, merkejuvvojit dasa doaimmahuvvon beavdegirjjit 
diehtun ja seammás mearriduvvo, ahte váldinvuoigatvuohta ii 
geavahuvvo beavdegirjjiid sisdollui gullevaš áššiin. Beavdegirjjiid 
kopiijat eai laktojuvvo gielddaráđđehusa beavdegirjái, muhto dat 
galget leat lahtuid geavaheamis gielddaráđđehusa čoahkkimiin. 
 
Čuovvovaš doaibmaorgánaid beavdegirjjit leat oaidnimis 
čoahkkinbáikkis:  
Eallinfápmo- ja teknihkalaš lávdegoddi 15.5.2023, 
Čuvgehuslávdegoddi 23.5.2023. 
 
Evttohus: 
 
Gielddaráđđehus merke diehtun doaibmaorgánaid dahkan 
mearrádusaid ja gávnnaha, ahte GieldaL 51 § mieldásaš 
váldinvuoigatvuohta ii leat geavahuvvon. 
 
Mearrádus: 

Áššit diehtun 
 
Gr  

Evttohus: 
 
Gielddaráđđehus merke diehtun čuovvovaš áššebáhpáriid: 

 
Kela - Vuođđoáigáiboahtindoarjaga oažžu dávjjibut ja dávjjibut barggolaš  
 - Ovdoevttohusa galggašii válmmaštallat čuovvovaš ráđđehusbajis, 

evttohit Kela ja Soste 
 - Energiija seastin ja buoret áššehasvásáhusat – dát temát 

oidnojedje Kela vásttolašvuođabarggus jagis 2022 
 - Kela mávssii ovdduid 16,3 miljárdda euro jagis 2022 
 - Kela ávžžuha, ahte maiddái barggolašvuođa gieldaiskkadallamiin 

geavahuvvošii ođđa oktasaš miehtanskovvi 
 - Kela ja sámediggi movttiidahttet sámegielagiid geavahit iežasgielat 

bálvalusaid  
 - Sosiáladorvvu ođastusat berrejit vuođđuduvvat olbmuid árgga 

áddemii 
 - Dutkamuš: mánáid priváhta divššu bajit doarjja lasihii priváhta 

árramánnávuođabajásgeassima jearu mearkkašahtti láhkai 
 - Toimeentuloturvainfo 
 
Alimus hálddahusriekti - Jahkemuitalus 2022 
 
Kunta- ja hyvinvointialuetyönantajat 
 - Buresveadjinsuorggi almmolaš virge- ja bargoeaktosoahpamuš 

/HYVTES) 2023-2025 
 - OVTES 2022-2025 soahpamušhápmosat 1.8.2023 rájes; gusket A 

oasi mearrádusaid 36 § Mearreáigásaš virgehálddašeaddji 
luopmobeaivebuhtadus ja 37 § Virgelobi váikkuhus bálkái 

 - Duolbmansihkkelovddu váikkuhus 
 
Kuntaliitto - Siskkáldas reive 7/2023; Dásseárvolága heiveheapmi viidána 

árramánnávuođabajásgeassimii – nuppástusat fápmui 1.6.2023 
rájes 

 
Lappi ELY-guovddáš - Lohpi spiehkastit luonddusuodjalanlága (1096/1996) 

ráfáiduhttinnjuolggadusain/ Letot-projeakta/ Lappi ELY-guovddáš 
 - Lohpi spiehkastit luonddusuodjalanlága (1096/1996) 

ráfáiduhttinnjuolggadusain/ Meahcceráđđehus 
 - Lohpi spiehkastit luonddusuodjalanlága (1096/1996) 

ráfáiduhttinnjuolggadusain/ Alleco Oy 
 
Lappi buresveadjinguovlu  
 - Guovllustivrra čoahkkindieđáhus 19.4.2023 čoahkkimis 
 - Guovllustivrra mearrádusat 3.5.2023 
 
Lappi lihttu - Stivrra beavdegirji 4/2023 24.4.2023 

Davvi-Lappi guovlooktasašbarggu gieldaovttastupmi 
 - Ovttastupmečoahkkin 19.4.2023 beavdegirji 
 
Pohjois-Lapin Ruoka Oy - Stivrra beavdegirji 3/2023 12.4.2023 
 
Sosiála- ja dearvvasvuođaministeriija 
 - Sosiála- ja dearvvasvuođafuolahusa ovddalgihtii ráhkkaneami 

buorideapmi buresveadjinguovlluin 
 
Mearrádus: 
 

  
 
 


